
叉魚招張功曹

作者：韓愈　唐

本作品收錄於《昌黎先生集》

或無下四字。《周官》：“以時簎魚。”鄭玄云：“以扠刺泥中取之。”張功曹，署也，

俱自御史出為南方縣。公連州陽山，署郴州臨武。以順宗即位赦，俱徙掾江陵。公法曹，

署功曹。公於是出嶺至郴，與署俱俟新命於郴而作，當是貞元二十年後。公在江陵《祭

李郴州》有云：“投叉魚之短韻，愧韜瑕而舉秀。俟新命於衡陽，費薪芻於館候。”此

其證也。

叉魚春岸闊，此興在中宵。大炬然如晝，長船縛似橋。深窺沙可數，靜搒水無搖。搒，

進船也。本音謗，又北孟反，義見第五卷。</ref>刃下那能脫，[1]波間或自跳。中鱗憐

錦碎，[2]當目訝珠銷。[3]迷火逃翻近，驚人去暫遙。競多心轉細，得雋語時囂。[4]潭

罄知存寡，舷平覺獲饒。[5]交頭疑湊餌，駢首類同條。濡沫情雖密，[6]登門事已遼。[

7]盈車欺故事，[8]飼犬驗今朝。[9]血浪凝猶沸，腥風遠更飄。蓋江煙冪冪，[10]拂棹

影寥寥。[11]獺去愁無食，龍移懼見燒。如棠名既誤，[12]釣渭日徒消。[13]文客驚先

賦，篙工喜盡謠。[14]膾成思我友，觀樂憶吾僚。[15]自可捐憂累，何須強問鸮。[16]

註釋

↑ 刃或作手。

↑ 憐或作疑。中，去聲。

↑ 當，去聲。

↑ 《左傳》：“得雋曰克”。囂，虛驕反。

↑ 舷或作船。

↑ 《莊子》：“泉涸，魚相與處於陸，相呴以濕，相濡以沫。”

↑ 事或作誌。《辛氏三秦記》曰：“河津，一名龍門，魚不能上，上則為龍。” 登門，

謂此也。

↑ 《孔叢子》：“衛人釣魚於河，得魚焉，其大盈車。”

↑ 杜子美《黃魚》詩：“脂膏兼飼犬。”飼音伺。

↑ 莫鍬切。

↑ 拂或作回。

↑ 《左傳》隱公五年：“如棠觀魚”。

↑ 《史記》：“呂尚年老魚釣，周西伯出獵，遇於渭之陽”。

↑ 左太沖《吳都賦》：“篙工楫師，選自閩禺”。

↑ 少陵嘗有《觀打魚》詩云：“吾徒胡為縱此樂，暴殄天物聖所哀。”與公所謂“觀樂

憶吾僚”者異矣。

↑ 賈誼《鵩賦》曰：“問於子鵩，余去何之。”楚人命鸮曰鵩，不祥鳥也。鸮音梟。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

